
CUMUNU DE SÈTIMU

PROVÌNCIA DE CASTEDDU
DELÌBERA DE SA GIUNTA CUMUNALI
	N.001

de su 8 de  gennarxu 2013
	OGETU:
	Finantziamentus po s'atividadi isportiva 2011/2012: si torrant a biri is contus fatus po unus cantu sociedadis isportivas.



Sa diri 8 de su mesi de gennarxu de su 2013, a is seti (7) e cincuantaduus minutus (52) de a merì, in sa sala po is assembleas de su Cumunu de Sètimu, pustis de sa cunvocatzioni, s’est atobiada sa Giunta Cumunali. 

Ddoi funt:

Palmas Costantino, sìndigu. 
Milia Cristina, assessori.
Dessì Franco, assessori. 
Puddu Gian Luigi, assessori.
In totu: 4. 
No ddoi funt:

Mura Salvatore, assessori. 
Pilleri Giorgio, assessori.
In totu: 2.
Fait su presidenti su sìndigu Costantino Palmas.

Atendit su segretàriu cumunali dot.ssa. Donatella Mei.

Giai chi est legali su nùmeru de is chi nci funt, su Presidenti oberrit s’assemblea po manigiai sa chistioni apitzu indicada.

SA GIUNTA CUMUNALI

Arregordada sa deliberatzioni sua etotu n.37 de su 22/05/2012, chi narat ca s'aministratzioni bolit fai un'acertamentu asuba de is manifestatzionis isportivas chi si bolint apariciai in s'annu 2012, cun avisu pùblicu, po podi donai is finantziamentus;
Bia sa determinatzioni de su Responsàbili de s'Àrea Sòciu-Culturali n.523 de su 07/06/2012, chi fait publicai s'avisu po custu acertamentu asuba de is manifestatzionis isportivas chi s'iant a bolli apariciai in s'annu 2012, po podi donai is finantziamentus;
Bia sa determinatzioni sua etotu n.58 in data 14/08/2012, chi determinàt is finantziamentus a is sociedadis, segundu is domandas arribbadas e segundu cantu postu in su regolamentu cumunali po is finantziamentus e benis econòmicus (su finantziamentu no depit essi prus de su 40 po centu de is ispesas postas in rendicontu);
Biu su verbali istrutòriu de sa procedura mandau de su Servìtziu Isport de custu cumunu, postu impari a custu atu;
Cunsiderau, tentu in contu custu verbali, de depi aprovai su finantziamentu, postu in delìbera (n.58 de su 14/08/2012), a sa sociedadi isportiva T.C. Sètimu, po su fatu chi torrat aintru de is paràmetrus postus in su regolamentu (40% de is ispesas in rendicontu); 
Cunsiderau, sèmpiri segundu su chi narat su verbali, ca si depit torrai a biri su finantziamentu (postu in sa dèlibera arregordada) a sa sociedadi isportiva ASD Bociòfila Cumunali; 
Donau atu ca asuba de custa proposta donant:
· Parri de Regularidadi Tècnica a favori, su Responsàbili de su Servìtziu Sòciu-Culturali, dot.ssa Donatella Pani;

· Parri de Regularidadi Contàbili a favori, su Responsàbili de su Servìtziu Finantziàriu, dot.ssa Manuela Loy;
Pigau po bonu cantu est stètiu nau de totus segundu s'art. 49 de su D.Lgs 267/2000; 
· Giai chi totus funt de acórdiu DELÌBERAT:
1. De pigai atu de cantu nau innantis;

2. De cunsiderai vàlidu su finantziamentu de €.1.500,00 a sa sociedadi isportiva ASD Tennis Club Sètimu;
3. De ponni su finantziamentu a sa ASD Associatzioni Bociòfila Cumunali a €.1.818,00;
4. De donai atu ca, sendu initziativa chi tenit iscopu istitutzionali su finantziamentu no depit essi cunsiderau sponsor, e duncas no arruit in is divietus a s'art. 6, puntu 9 de su D.L. n.78/2010, passau a sa L.n. 122/2010;
5. De donai atu ca su responsàbili de s'Àrea Sòciu-Culturali, cun atru atu a posta, at a fai is adempimentus chi serbint; 
6. Ca custu atu balit luegus segundu s’art. 134 de su D.Lgs. 267/2000. 
